ՀԻՄՆԱՎՈՐՈՒՄ

Հայաստանի Հանրապետության 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ, ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ
Անհրաժեշտություն
ՀՀ արտաքին գործերի նախարարությունը (այսուհետ՝ Նախարարություն) հաշվի առնելով 2023թ. ընթացքում ՀՀ ժամանած օտարերկրյա պետությունների, միջազգային կազմակերպությունների բարձրաստիճան պաշտոնյաների և նրանց ուղեկցող պատվիրակությունների մեծ թիվը, ինչպես նաև գնահատելով նման այցելությունների պատշաճ կազմակերպման՝ մասնավորապես համապատասխան տրանսպորտային միջոցներով ապահովելու կարևորությունը, նախաձեռնել է նախարարությանն ամրացված տրանսպորտային միջոցները թարմացնելու գործընթաց՝ պահպանելով ՀՀ կառավարության սահմանած ծառայողական ավտոմեքենաների թվի և բաշխվածության նորմերը: Այդ նպատակով նախարարությունը Հայաստանի Հանրապետություն է ներմուծել Բելգիայի Թագավորությունում ՀՀ դեսպանության կողմից գնված 2019թ. արտադրության BMW X3 մակնիշի (WBAUZ31090LD18561) ավտոմեքենան;

Անհրաժեշտ է իրականացնել Բելգիայի Թագավորությունում ՀՀ դեսպանության կողմից գնված և Հայաստան ներմուծված 2019թ. արտադրության BMW X3 մակնիշի (WBAUZ31090LD18561) ավտոմեքենայի մաքսազերծումը, որի արժեքը  ՊԵԿ մաքսային հսկողության վարչության աշխատակիցների կողմից փոխանցած տվյալների համաձայն,  հաշվարկվել է շուրջ 3,975.0 հազ.  Դրամ, որով նախատեսվում է կատարել ԱԱՀ-ի և մաքսատուրքի  վճարումներ:
Առաջարկվող կարգավորման բնույթը
Նախագծով առաջարկվում է 2024 թվականի բյուջեով ԱԳ նախարարության 1128 ծրագրի 11001 «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառման համար հատկացված միջոցների թափուր հաստիքների հաշվին առաջացող հնարավոր տնտեսումներից 3 միլիոն 975 հազար դրամ տեղափոխել 1061 ծրագրի 11001. «Կառավարության արտաքին քաղաքականության մշակում և իրագործման ապահովում» միջոցառման 4823 «Պարտադիր վճարներ» հոդված, որով կկատարվի մաքսացերծման, գրանցման, օրենքով նախատեսված այլ ծախսերի վճարումները:

Պետական բյուջեի եկամուտներում և ծախսերում սպասվելիք փոփոխություններ:
Նախագծի ընդունման արդյունքում  ՀՀ 2024 թվականի պետական բյուջեի եկամուտների և ծախսերի ծրագրային ցուցանիշներում փոփոխություններ չեն առաջանալու: 
Կապը ռազմավարական փաստաթղթերի հետ
Նախագիծը համահունչ է ՀՀ Կառավարության 2021-2026 ծրագրի 6.7 կետով սահմանված նպատակին:

